КОМИ РЕСПУБЛИКАСА ЮРАЛЫСЬЛӦН ИНДӦД
Медицинскӧя вӧдитчӧм могысь лекарство средствоясӧн вӧдитчӧмын фармацевтическӧй удж вӧчигӧн (медицинскӧя вӧдитчӧм могысь лекарство средствоясӧн чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн ведомствоувса аптекаа организацияяслӧн удж кындзи) лицензия контроль кузя канму удж збыльмӧдан административнӧй уджаланарт вынсьӧдӧм йылысь
        

 «Россия Федерацияын гражданалысь дзоньвидзалун видзӧмлӧн подувъяс йылысь» 2011 во вӧльгым тӧлысь 21 лунся 323-ФЗ №-а Федеральнӧй оланпаслӧн 15 статьяса 10 юкӧнлӧн 4 пункт, «Коми Республикаын гражданалысь дзоньвидзалун видзӧмын ӧткымын юалӧм йылысь» 2007 во ӧшым тӧлысь 21 лунся 124-РЗ №-а Коми Республикаса оланпаслӧн 4 статья вылӧ подуласьӧмӧн шуа:
1. Вынсьӧдны Медицинскӧя вӧдитчӧм могысь лекарство средствоясӧн вӧдитчӧмын фармацевтическӧй удж вӧчигӧн (медицинскӧя вӧдитчӧм могысь лекарство средствоясӧн чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн ведомствоувса аптекаа организацияяслӧн удж кындзи) лицензия контроль кузя канму удж збыльмӧдан административнӧй уджаланарт содтӧд серти. 
2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун мысти.
Коми Республикаса Юралысь                                                              В. Гайзер  
 

Сыктывкар
2013 вося лӧддза-номъя тӧлысь 11 лун
76 №
 

	Вынсьӧдӧма 
Коми Республикаса Юралысьлӧн 
2013 во лӧддза-номъя тӧлысь 11 лунся 76 №-а Индӧдӧн
(содтӧд)


Медицинскӧя вӧдитчӧм могысь лекарство средствоясӧн вӧдитчӧмын фармацевтическӧй удж вӧчигӧн (медицинскӧя вӧдитчӧм могысь лекарство средствоясӧн чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн ведомствоувса аптекаа организацияяслӧн удж кындзи) лицензия контроль кузя канму удж збыльмӧдан
АДМИНИСТРАТИВНӦЙ УДЖАЛАНАРТ
I. Панас
 

1. Медицинскӧя вӧдитчӧм могысь лекарство средствоясӧн вӧдитчӧмын фармацевтическӧй удж вӧчигӧн (медицинскӧя вӧдитчӧм могысь лекарство средствоясӧн чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн ведомствоувса аптекаа организацияяслӧн удж кындзи) лицензияа корӧмъясӧ кутчысьӧм бӧрся лицензия контроль кузя (водзӧ — канму удж) административнӧй уджаланарт урчитö Коми Республикаса йӧзлысь дзоньвидзалун видзан министерстволöн административнöй процедураяслысь (вöчöмъяслысь) кадколастсö да сьöрсьöн-бöрсьöн мунöмсö, а сідзжӧ канму удж вӧчигӧн Коми Республикаса йӧзлысь дзоньвидзалун видзан министерстволöн (водзö – Министерство) торъя йӧзкӧд да юридическӧй кывкутысьяскӧд, канму власьт мукӧд органкӧд да меставывса асвеськӧдлан органъяскӧд, учреждениеяскӧд да организацияяскӧд йитчан пöрадоксö.
2. Канму уджсӧ вӧчӧ Министерство. Канму удж веськыда збыльмӧдӧ Министерстволӧн лицензия юкӧн. 
3. Канму удж збыльмӧдігӧн Министерство ӧтув уджалӧ Коми Республикаса Прокуратуракӧд, Ньӧбасьысьлысь инӧд да мортлысь бур олӧм доръян юкӧнын федеральнӧй дӧзьӧр службалӧн Коми Республикаын веськӧдланінкӧд, Федеральнӧй вот службалӧн Коми Республикаын веськӧдланінкӧд.
         4. Канму удж вӧчсьӧ:
1) Россия Федерацияса Оланподув серти (Российскӧй газета, 1993, ӧшым тӧлысь 25 лун, Россия Федерацияса оланпастэчас чукöр, 2009, 1 №, 1 ст., 2 ст.);
2) Россия Федерацияса административнӧй инӧд торкалӧмъяс йылысь кодекс серти (Россия Федерацияса оланпастэчас чукöр, 2002, 1 № ,  1 ст.);
3) «Россия Федерацияса гражданалысь шыӧдчӧмъяс видлаланног йылысь» 2006 во ода-кора тӧлысь 2 лунся 59-ФЗ №-а Федеральнӧй оланпас серти (Россия Федерацияса оланпастэчас чукöр, 2006, 19 № , 2060 ст.); 
4) «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» 2008 во ӧшым тӧлысь 26 лунся 294-ФЗ №-а Федеральнӧй оланпас серти (Россия Федерацияса оланпастэчас чукöр, 2008, 52 №, 6249 ст.);
5) «Торъя удж сикас лицензируйтӧм йылысь» 2011 во ода-кора тӧлысь 4 лунся 99-ФЗ №-а Федеральнӧй оланпас серти (Российскӧй газет, 2011, ода-кора тӧлысь 6 лун);
6) «Россия Федерацияын гражданалысь дзоньвидзалун видзӧмлӧн подувъяс йылысь» 2011 во вӧльгым тӧлысь 21 лунся 323-ФЗ №-а Федеральнӧй оланпас серти (Российскӧй газет,  2011, вӧльгым тӧлысь 23 лун);
7) «Йӧзлысь дзоньвидзалун видзӧмын, йӧзӧс велӧдӧмын да социальнӧй юкӧнын удж сикасъяслӧн, мый вӧчӧны юридическӧй кывкутысьяс да асшӧр уджалысьяс, кодъяслы план серти прӧверкаяс нуӧдӧны урчитӧм тшӧкыдлун серти, лыддьӧг вынсьӧдӧм йылысь» Россия Федерацияса Веськӧдлан котырлӧн 2009 во вӧльгым тӧлысь 23 лунся 944 №-а шуӧм серти (Россия Федерацияса оланпастэчас чукöр, 2009,  48 №, 5824 ст.);
8) «Лицензиялысь типӧвӧй форма вынсьӧдӧм йылысь» Россия Федерацияса Веськӧдлан котырлӧн 2011 во йирым тӧлысь 6 лунся 826 №-а шуӧм серти (Российскӧй газет, 2011, йирым тӧлысь 19 лун);
9) «Торъя удж сикас лицензируйтӧм котыртӧм йылысь» Россия Федерацияса Веськӧдлан котырлӧн 2011 во вӧльгым тӧлысь 21 лунся 957 №-а шуӧм серти (Россия Федерацияса оланпастэчас чукöр, 2011, 48 №, 6931 ст.);
10) «Фармацевтическӧй удж лицензируйтӧм йылысь» Россия Федерацияса Веськӧдлан котырлӧн 2011 во ӧшым тӧлысь 22 лунся 1081 №-а шуӧм серти (Россия Федерацияса оланпастэчас чукöр, 2012, 1 № , 126 ст.);
11) «Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслысь положениеяс збыльмӧдӧм йылысь» Россия Федерацияса экономика сӧвмӧдан министерстволӧн 2009 во косму тӧлысь 30 лунся 141 №-а тшӧктӧд серти (Российскӧй газет, 2009, ода-кора тӧлысь 14 лун);
12) «Коми Республика мутасын дінмуса канму контроль (дӧзьӧр) да муниципальнӧй контроль котыртӧмын да нуӧдӧмын ӧткымын юалӧм йылысь» 2009 во сора тӧлысь 6 лунся 66-РЗ №-а Коми Республикаса Оланпас серти (Коми Республикаса канму власьт органъяслӧн индӧд-тшӧктӧмъяс,  2009, 21 №, 372 ст.);
13) «Коми Республикаын гражданалӧн шыӧдчӧм вылӧ инӧд збыльмӧдӧм йылысь» 2010 во ода-кора тӧлысь 11 лунся 47-РЗ №-а Коми Республикаса Оланпас серти (Коми Республикаса канму власьт органъяслӧн индӧд-тшӧктӧмъяс, 2010, 17 №, 387 ст.);
14) «Гражданалысь дзоньвидзалун видзӧмын Коми Республикаса олӧмӧ пӧртысь власьт орган йылысь» Коми Республикаса Юралысьлӧн 2008 во тӧвшӧр тӧлысь 21 лунся 1 №-а Индӧд серти (Коми Республикаса канму власьт органъяслӧн индӧд-тшӧктӧмъяс, 2008, 2 №, 39 ст.);
15) «Коми Республикаса йӧзлысь дзоньвидзалун видзан министерство йылысь» Коми Республикаса Веськӧдлан котырлӧн 2012 во сора тӧлысь 5 лунся 283 №-а шуӧм серти (Коми Республикаса канму власьт органъяслӧн индӧд-тшӧктӧмъяс, 2012, 36 №, 841 ст.).
5. Лицензия контрольлӧн предментас лоӧ юридическӧй кывкутысьясӧн да асшӧр уджалысьясӧн фармацевтическӧй удж вӧчигӧн Россия Федерацияса федеральнӧй оланпасъясӧн да мукӧд нормативнӧй инӧд актӧн урчитӧм корӧмъясӧ да мыччӧдъясӧ кутчысьӧм (водзӧ – быть корӧмъяс).
6. Канму удж вӧчӧны тадзи:
1) котыртӧны да нуӧдӧны юридическӧй кывкутысьяслы да асшӧр уджалысьяслы прӧверкаяс;
2) примитӧны Россия Федерацияса оланпастэчасӧн урчитӧм быть корӧмъяс эрдӧдӧм торкалӧмъяс ӧлӧдан да (либӧ) бырӧдан мераяс;
3) систематическӧя видзӧдӧны быть корӧмъясӧ кутчысьӧм бӧрся, вӧчӧны анализ да прогноз юридическӧй кывкутысьясӧн да асшӧр уджалысьясӧн фармацевтическӧй удж вӧчигӧн быть корӧмъясӧ кутчысян серпаслысь.
7. Документарнӧй прӧверкаяслӧн, планӧвӧй прӧверкаяслӧн да непланӧвӧй ветлана прӧверкаяслӧн видлаланторйӧн лоӧ юридическӧй кывкутысьлӧн, асшӧр уджалысьлӧн документъясын сылӧн удж йылысь, лицензияа удж вӧчигӧн вӧдитчана жыръяс, стрӧйбаяс, сооружениеяс, техническӧй средствояс, оборудование, мукӧд объект йылысь, юридическӧй кывкутысьлӧн, асшӧр уджалысьлӧн уджалысьяслӧн лицензияа корӧмъяслы лӧсялӧм йылысь; вӧчан удж, сетан услугаяс йылысь, юридическӧй кывкутысьӧн, асшӧр уджалысьӧн лицензияа корӧмъясӧ кутчысян примитӧм мераяс йылысь, лицензияа корӧмъяс эрдӧдӧм торкалӧмъяс бырӧдӧм йылысь предписаниеяс збыльмӧдӧм йылысь мераяс йылысь. 
Юридическӧй кывкутысьӧс, асшӧр уджалысьӧс непланӧвӧя прӧверитӧны «Торъя удж сикас лицензируйтӧм йылысь» Федеральнӧй оланпаслӧн 18 статьяса 7 да 9 юкӧнъясын урчитӧм лоӧмторъяс дырйи, кор видлаланторнас лоӧны жыръяслӧн, стрӧйбаяслӧн, сооружениеяслӧн, техническӧй средствояслӧн, оборудованиелӧн, мукӧд объектлӧн состояние, кутшӧмӧн кӧсйӧ вӧдитчыны юридическӧй кывкутысь, асшӧр уджалысь лицензияа удж вӧчигӧн да лицензияа удж вӧчигӧн колана уджалысьяс лицензияа корӧмъяслы татшӧм объектъяслӧн да уджалысьяслӧн лӧсялӧм донъялӧм могысь.
Юридическӧй кывкутысьӧс, асшӧр уджалысьӧс непланӧвӧя прӧверитӧны сэк, кор эмӧсь тайӧ Административнӧй уджаланартса 20 пунктлӧн 20.5 пунктулын пасйӧм подувъяс.
8. Юридическӧй кывкутысь, асшӧр уджалысь дорӧ быть корӧмъяслӧн лыддьӧг, прӧверкалысь медшӧр могъяс да могъяс шедӧдӧм могысь юридическӧй кывкутысьӧн, асшӧр уджалысьӧн сетана документъяслӧн лыддьӧг вайӧдӧма тайӧ Административнӧй уджаланарт дорӧ 1 содтӧдын.
9. Министерствоса чина йӧз прӧверка нуӧдігӧн вермӧны:
1) корны юридическӧй кывкутысьлысь, асшӧр уджалысьлысь документъяс да мукӧд юӧр, мый урчитӧма прӧверка серти Россия Федерацияса оланпастэчасӧн;
2) ветлыны юридическӧй кывкутысь, асшӧр уджалысь дорӧ Россия Федерацияса оланпастэчас серти прӧверка нуӧдӧм йылысь Коми Республикаса йӧзлысь дзоньвидзалун видзан министрлысь, министрӧс вежысьлысь тшӧктӧд копия (водзӧ – дзоньвидзалун видзан министр), да служебнӧй эскӧданпас (мукӧд документ, мый эскӧдӧ сылысь уджмогъяссӧ) петкӧдлӧмӧн;
3) прӧверка серти сёрнитны юридическӧй кывкутысьлӧн, асшӧр уджалысьлӧн уджалысьяскӧд.
10. Министерствоса чина йӧзлы прӧверка нуӧдігӧн колӧ:
1) ас кадӧ да тырвыйӧ збыльмӧдны Россия Федерацияса оланпастэчасӧн урчитӧм быть корӧмъяс торкалӧмъяс ӧлӧдӧм, эрдӧдӧм да бырӧдӧм кузя уджмогъяс;
2) кутчысьны Россия Федерацияа оланпастэчасӧ, юридическӧй кывкутысьяслӧн, асшӧр уджалысьяслӧн, кодъяслысь нуӧдӧны прӧверка, инӧдъясӧ да оланпаса кӧсйӧмъясӧ;
3) нуӧдны прӧверкасӧ йӧзлысь дзоньвидзалун видзан министрлӧн, министрӧс вежысьлӧн прӧверка урчитӧм серти нуӧдӧм йылысь тшӧктӧд вылӧ подуласьӧмӧн;
4) нуӧдны прӧверкасӧ сӧмын служебнӧй могъяс збыльмӧдігӧн, ветлана прӧверкасӧ — сӧмын служебнӧй эскӧданпас, йӧзлысь дзоньвидзалун видзан министрлӧн, министрӧс вежысьлӧн тшӧктӧдлысь копия да сэк, кор урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслӧн 10 статьяса 5 юкӧнын, прӧверкаяс нуӧдӧм сӧгласуйтӧм йылысь документ копия петкӧдлігӧн;
5) сетны позянлун юрнуӧдысьлы, мукӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы лоны прӧверка нуӧдігӧн да гӧгӧрвоӧдны прӧверкаса видлалантор;
6) сетны юрнуӧдысьлы, мукӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы, коді эм прӧверка нуӧдігӧн, юӧр да документъяс, мый лӧсялӧны видлаланторлы;
 7) тӧдмӧдны юрнуӧдысьӧс, мукӧд чина мортӧс либӧ юридическӧй кывкутысьӧс уполномочитӧм петкӧдлысьӧс, асшӧр уджалысьӧс прӧверкаса бӧртасъясӧн;
8) эрдӧдӧм торкалӧмъяс кузя мераяс примитігӧн вылӧ босьтны пасйӧм мераяслысь торкалӧмъяслысь тӧдчанлунлы лӧсялӧм, налысь йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура наследиеса объектъяслы (история да культура памятникъяслы), канмулӧн безопасносьтлы лёктор вӧчӧм, вӧр-васа да техногеннӧй сяма виччысьтӧм лоӧмтор артмыны вермӧм, а сідзжӧ оз ков подувтӧг дзескӧдны гражданалысь, сы лыдын асшӧр уджалысьяслысь, юридическӧй кывкутысьяслысь, оланпасӧн урчитӧм кӧсйӧмъяс;
9) Россия Федерацияса оланпастэчасӧн урчитӧм пӧрадок серти эскӧдны ас вӧчӧмъяс юридическӧй кывкутысьясӧс, асшӧр уджалысьясӧс обжалуйтігӧн;
10) кутчысьны прӧверка нуӧдан кадколастӧ, мый урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпасӧн;
11) оз ков корны юридическӧй кывкутысьлысь, асшӧр уджалысьлысь документъяс да мукӧд юӧр, мый абу урчитӧма Россия Федерацияса оланпастэчасӧн;
12) ветлана прӧверка нуӧдӧм водзын юрнуӧдысь, мукӧд чина морт либӧ юридическӧй кывкутысьӧс уполномочитӧм петкӧдлысь, асшӧр уджалысь, сійӧс уполномочитӧм петкӧдлысь корӧм серти тӧдмӧдны найӧс административнӧй уджаланартлӧн положениеясӧн (эм кӧ), мый серти нуӧдӧны прӧверкасӧ;
13) гижны нуӧдӧм прӧверка йылысь прӧверкаяс учёт журналын;
14) юридическӧй кывкутысьӧн, асшӧр уджалысьӧн быть корӧмъяс торкалӧмъяс кузя прӧверка нуӧдігӧн: 
а) сетны юридическӧй кывкутысьлы, асшӧр уджалысьлы эрдӧдӧм торкалӧмъяс бырӧдӧм йылысь предписание, кӧні колӧ пасйыны найӧс бырӧдӧм йылысь да (либӧ) йӧзлӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура наследиеса объектъяслы (история да культура памятникъяслы), канмулӧн безопасносьтлы, торъя йӧзлӧн да юридическӧй кывкутысьяслӧн эмбурлы, канму либӧ муниципальнӧй эмбурлы лёктор вӧчӧм, вӧр-васа да техногеннӧй сяма виччысьтӧм лоӧмтор артмыны ӧлӧдан мероприятиеяс, а сідзжӧ федеральнӧй оланпасъясӧн урчитӧм мукӧд мероприятие нуӧдӧм йылысь;
б) примитны эрдӧдӧм торкалӧмъяс кузя бырӧдӧм, налысь гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура наследиеса объектъяслы (история да культура памятникъяслы), канму безопасносьтӧн могмӧдӧмлы лёктор вӧчӧм, вӧр-васа да техногеннӧй сяма виччысьтӧм лоӧмтор артмыны вермӧм ӧлӧдӧм, ас кадӧ бырӧдӧм бӧрся видзӧдан мераяс, а сідзжӧ кыскыны кывкутӧмӧ йӧзӧс, кодъяс лэдзисны эрдӧдӧм торкалӧмъяссӧ;
15) кор прӧверка нуӧдігӧн шуӧма, мый юридическӧй кывкутысьлӧн, сылӧн филиаллӧн, петкӧдланінлӧн, тэчаса юкӧдувлӧн, асшӧр уджалысьлӧн удж, наӧн уджӧдан стрӧйбаяс, сооружениеяс, жыръяс, оборудованиеяс, на кодь объектъяс, транспорт средствояс, наӧн вӧчан да паськӧдан тӧвар (вӧчӧм уджъяс, сетан услугаяс) вермӧны вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура наследиеса объектъяслы (история да культура памятникъяслы), канму безопасносьтлы, вермӧны артмыны вӧр-васа да техногеннӧй сяма виччысьтӧм лоӧмторъяс либӧ татшӧм лёктор вӧчӧма, колӧ дзик пыр примитны лёктор вӧчӧм ӧлӧдӧм кузя либӧ бырӧдӧм кузя мераяс, весиг недыр кад кежлӧ дугӧдны юридическӧй кывкутысьлысь, сылӧн филиаллысь, петкӧдланінлысь, тэчасса юкӧдувлысь, асшӧр уджалысьлысь удж Административнӧй инӧд торкалӧмъяс йылысь Россия Федерацияса кодексӧн урчитӧм пӧрадок серти, корны прӧдукция, мый вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы да юӧртны быд ногӧн гражданалы, а сідзжӧ мукӧд юридическӧй кывкутысьлы, асшӧр уджалысьлы лёктор вӧчӧм да сійӧс ӧлӧдӧм йылысь.
 Прӧверка нуӧдігӧн Министерствоса чина йӧзлы колӧ кутчысьны дзескӧдӧмъясӧ, кутшӧмъясӧс урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпаслӧн 15 статьяӧн.
11. Прӧверка нуӧдігӧн юрнуӧдысь, мукӧд чина морт либӧ юридическӧй кывкутысьӧс уполномочитӧм петкӧдлысь, асшӧр уджалысь, сійӧс уполномочитӧм петкӧдлысь вермӧ:
1) лоны прӧверка нуӧдігӧн, гӧгӧрвоӧдны прӧверка видлалантор кузя юалӧмъяс;
2) корны Министерстволысь, сылӧн чина йӧзлысь прӧверка видлалантор серти юӧр, мый урчитӧма тайӧ Административнӧй уджаланартӧн;
3) тӧдмасьны прӧверкаса бӧртасъясӧн да пасйыны прӧверка актын прӧверкаса бӧртасъясӧн тӧдмасьӧм йылысь, наӧн, а сідзжӧ Министерствоса чина йӧзлӧн торъя вӧчӧмӧн сӧглас либӧ абу сӧглас йылысь;
4) обжалуйтны Россия Федерацияса оланпастэчас серти административнӧя да (либӧ) ёрдын Министерствоса чина йӧзлысь вӧчӧмтор (вӧчтӧмтор), мый понда прӧверка нуӧдігӧн торкисны юридическӧй кывкутысьлӧн, асшӧр уджалысьлӧн инӧдъяс.
12. Юридическӧй кывкутысь, асшӧр уджалысь, кодъяс серти нуӧдӧны контроль мероприятиеяс, вермӧны босьтны компенсация, медым бергӧдны лёктор, мый вӧчисны канму контроль нуӧдігӧн, Министерствоса чина йӧзлӧн вӧчӧмторӧн (вӧчтӧмторӧн) да кутшӧмъясӧс Россия Федерацияса оланпастэчасӧн шуӧма инӧд торкаланаӧн, татчӧ пырӧ воштӧм выгӧда (воштӧм чӧжӧс), да кодӧс сетӧны гражданскӧй оланпастэчас серти Коми Республикаса республиканскӧй сьӧмкудйысь.
13. Прӧверка нуӧдігӧн юрнуӧдысьлы, мукӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы колӧ:
1) юридическӧй кывкутысьлы — вӧчны сідзи, медым вӧліны юрнуӧдысьяс, мукӧд чина йӧз либӧ юридическӧй кывкутысьӧс уполномочитӧм петкӧдлысьяс;
2) асшӧр уджалысьяслы — лоны либӧ вӧчны сідзи, медым вӧліны уполномочитӧм петкӧдлысьяс, кодъяс кывкутӧны быть корӧмъясӧ кутчысьӧм кузя мероприятиеяс котыртӧмысь да олӧмӧ пӧртӧмысь;
3) сетны Министерствоса чина йӧзлы, кодъяс нуӧдӧны ветлана прӧверка, позянлун тӧдмасьны документъясӧн, кутшӧмъяс йитчӧмаӧсь ветлана прӧверкалӧн медшӧр могъяскӧд, могъяскӧд да видлаланторйӧн, сэк, кор ветлана прӧверкаӧдз эз нуӧдны документарнӧй прӧверка, а сідзжӧ лэдзны ветлана прӧверка нуӧдысь Министерствоса чина йӧзӧс да ветлана прӧверкаын участвуйтысь экспертъясӧс, экспертнӧй организацияясӧс петкӧдлысьясӧс мутасӧ, кӧні юридическӧй кывкутысь, асшӧр уджалысь вӧдитчӧ зданиеӧн, стрӧйбаӧн, сооружениеӧн, жырйӧн, медым видзӧдлыны юридическӧй кывкутысьӧн, асшӧр уджалысьӧн вӧдитчана оборудование, на кодь объектъяс, транспорт средствояс да наӧн нуӧм-вайӧм грузъяс;
4) сетны Министерствоса чина йӧзлы, юӧр да документъяс, кутшӧмъяс йитчӧмаӧсь прӧверкалӧн медшӧр могъяскӧд, могъяскӧд да видлаланторйӧн;
5) нуӧдны прӧверкаяс учёт журнал типӧвӧй форма серти, кутшӧмӧс урчитӧма Россия Федерацияса Веськӧдлан котырӧн уполномочитӧм федеральнӧй олӧмӧ пӧртысь власьт органӧн.
14. Канму удж збыльмӧдӧмлӧн бӧртасӧн лоӧны:
1) юридическӧй кывкутысьлы, асшӧр уджалысьлы прӧверка акт сетӧм (ыстӧм);
2) юридическӧй кывкутысьлы, асшӧр уджалысьлы эрдӧдӧм торкалӧмъяс бырӧдӧм йылысь предписание сетӧм;
3) административнӧй инӧд торкалӧм йылысь делӧ восьтӧм йылысь решение примитӧм, административнӧй инӧд торкалӧм йылысь сёрнигижӧд лӧсьӧдӧм;
4) быть корӧмъяс торкалӧмъяс йылысь юӧра прӧверкалысь материалъяс ыстӧм:
а) федеральнӧй олӧмӧ пӧртысь власьт органъясӧ;
б)  ёрд органъясӧ;
в) инӧд доръян органъясӧ – быть корӧмъяс торкалӧмъяс йылысь, кӧні эм Россия Федерацияса оланпастэчас серти мыжлӧн пасъяс;
5) дзик пыр примитны лёктор вӧчӧм ӧлӧдӧм кузя либӧ бырӧдӧм кузя мераяс, весиг недыр кад кежлӧ дугӧдны юридическӧй кывкутысьлысь, асшӧр уджалысьлысь удж Административнӧй инӧд торкалӧмъяс йылысь Россия Федерацияса кодексӧн урчитӧм пӧрадок серти, корны прӧдукция, мый вермӧ вӧчны лёктор гражданалӧн олӧмлы, дзоньвидзалунлы да гӧгӧртаслы да юӧртны быд ногӧн гражданалы, а сідзжӧ мукӧд юридическӧй кывкутысьлы, асшӧр уджалысьлы лёктор вӧчӧм да сійӧс ӧлӧдӧм йылысь, сэк, кор прӧверка нуӧдігӧн урчитӧма, мый юридическӧй кывкутысьлӧн, асшӧр уджалысьлӧн удж, наӧн уджӧдан стрӧйбаяс, сооружениеяс, жыръяс, оборудованиеяс, на кодь объектъяс, транспорт средствояс, наӧн вӧчан да вузалан тӧвар (вӧчӧм уджъяс, сетан услугаяс) вермӧны вӧчны лёктор гражданалӧн олӧмлы, дзоньвидзалунлы, пемӧсъяслы, быдмӧгъяслы, гӧгӧртаслы, Россия Федерацияса войтырлӧн культура наследиеса объектъяслы (история да культура памятникъяслы), канму безопасносьтлы, вермӧны артмыны вӧр-васа да техногеннӧй сяма виччысьтӧм лоӧмторъяс либӧ татшӧм лёктор вӧчӧма.
 

II. Канму удж збыльмӧдан пӧрадок дорӧ корӧмъяс
 

15. Канму удж збыльмӧдӧм йылысь юӧртан ног.
15.1. Министерстволӧн меститчанін, уджаланног, справка сетан телефонъяс, «Ӧтуввез» юӧртан-телекоммуникация везйын официальнӧй сайт, кӧні эм канму удж збыльмӧданног йылысь юӧр, электроннӧй инпас йылысь юӧръяс пасйӧма тайӧ Административнӧй уджаланарт дорӧ 2 содтӧдын.
15.2. Канму удж збыльмӧдӧм кузя, а сідзжӧ сійӧс збыльмӧдан ног йылысь юӧр босьтан ногъяс:
1) веськыда шыӧдчыны, сы лыдын телефон пыр;
2) гижӧдӧн шыӧдчыны;
3) электроннӧй пошта пыр;
4) Министерстволӧн «Ӧтуввез» юӧртан-телекоммуникация везйын официальнӧй сайт пыр;
5) федеральнӧй канму юӧртан тэчаслӧн «Канму да муниципальнöй услугаяслöн (уджъяслöн) öтувъя портал» www.gosuslugi.ru пыр; «Коми Республикаса канму да муниципальнöй услугаяслöн (уджъяслöн) портал» pgu.rkomi.ru пыр;
6) канму удж вӧчан жыръяслӧн юӧртан стендъясын.
15.3. Специалист, коді сетӧ канму удж збыльмӧдӧм кузя консультация (телефон пыр либӧ веськыда), тырвыйö да вежавидзöмöн тӧждысьӧ ыштысь йӧз вӧсна, оз увтырт налысь бур ним да мортлун. Консультация колӧ сетны ыджыд косттӧг, ковтӧм кывъястӧг да ыззьӧмтӧг.
Телефон пыр консультация сетысь специалистлы колӧ висьтавны ассьыс ов, ним, вич да чин, а сэсся вежавидзӧмӧн стӧча да тырвыйӧ вочавидзны сетöм юалöмъяс вылö. 
Кор специалист, код дорӧ шыӧдчис ыштысь морт, оз вермы вочавидзны юалӧм вылӧ либӧ вочакыв сетӧм вылӧ колӧ дыр дасьтысьны, сэки сійӧ вермӧ вӧзйыны ыштысь мортлы шыӧдчыны гижӧдӧн либӧ юӧр босьтӧм могысь урчитны ыштысь мортлы лӧсьыд кад. Быд ыштысь мортлы устнӧя юӧртӧны 10 минутысь оз дырджык. 
15.4. Ыштысь йӧзӧс канму удж збыльмӧдан ног йылысь гижӧдӧн юӧртӧны ыштысь йӧзӧн шыӧдчигӧн. Шыӧдчигӧн вочакыв ыстӧны ыштысь мортлы запрос воан лунсянь 30 календарнӧй лунӧн.
Шыӧдчӧм кузя консультация сетігӧн ыштысь мортлы тырвыйӧ вочавидзӧны сетӧм юалӧмъяс вылӧ, пасйӧны збыльмӧдысьлысь ов, ним, воч, чин да телефон номер. 
15.5. Юӧртан стендын да и «Ӧтуввез» юӧртан-телекоммуникация везйын официальнӧй сайтын йӧзӧдӧны Министерстволӧн меститчанін да уджалан ног йылысь юӧр, а сідзжӧ татшӧм юӧр:
1) тайӧ Административнӧй уджаланартлысь текст;
2) канму удж збыльмӧдан ноглысь блок-схема да дженьыда опишитӧм;
3) юридическӧй кывкутысьяс да асшӧр уджалысьяс дорӧ быть корӧмъяслысь лыддьӧг;
4) лӧсялана во вылӧ планӧвӧй прӧверкаяс нуӧдӧмлысь вынсьӧдӧм план.
Юӧртан материалъяс гижӧны лыддьыны кокниа шрифтӧн, веськӧдлӧмъястӧг, медся тӧдчанаторсӧ пасйӧмӧн.
16. Прӧверка (кыдзи документарнӧй, сідзи и веталан) нуӧдан кадколастыс оз вермы лоны дырджык 20 уджалан лунысь. 
Ичӧт предпринимательстволӧн ӧти субъект серти планӧвӧй ветлана прӧверкалӧн ӧтувъя кадколастыс ичӧт предприятиелы вонас оз вермы лоны дырджык 50 часысь да микропредприятиелы 15 часысь дырджык.
Торйӧн, кор колӧ нуӧдны сьӧкыд да (либӧ) кузь туялӧмъяс, испытаниеяс, торъя экспертизаяс да видлалӧмъяс, ветлана планӧвӧй прӧверка нуӧдысь Министерствоса чина йӧзлӧн подула вӧзйӧм серти ветлана планӧвӧй прӧверкалысь кадколастсӧ вермӧ нюжӧдны йӧзлысь дзоньвидзалун видзан министр, но ичӧт предприятиеяслы 20 уджалан лунысь оз дырджык вылӧ, микропредприятиеяслы - 15 часысь оз унджык вылӧ.
17. Документарнӧй прӧверка нуӧдӧмлысь медшӧр могъяс да могъяс шедӧдӧм могысь юридическӧй кывкутысьяс, асшӧр уджалысьяс сетӧны колана документъяслысь копияяс, кутшӧмъясӧс эскӧдӧма печатьӧн (эм кӧ) да асшӧр уджалысьлӧн, сійӧс уполномочитӧм петкӧдлысьлӧн, юридическӧй кывкутысьлӧн юрнуӧдысьлӧн, мукӧд чина мортлӧн кырымпасӧн. Юридическӧй кывкутысь, асшӧр уджалысь вермӧны сетны пасйӧм запросын документъяссӧ электроннӧй документъяслӧн формаын урчитӧм пӧрадок серти.
 

III. Административнӧй процедураяслӧн (вӧчӧмторъяслӧн) состав, мунанног да кадколаст, найӧс збыльмӧдан ног дорӧ корӧмъяс, сы лыдын административнӧй процедураяс (вӧчӧмторъяс) электороннӧй формаын збыльмӧдӧмлӧн аслыспӧлӧслун
 

 

18. Канму удж вӧчӧмӧ пырӧ:
1) прӧверка нуӧдӧм планируйтӧм да дасьтысьӧм;
2) прӧверка нуӧдӧм;
3) прӧверкалысь бӧртасъяс оформитӧм;
4) прӧверка нуӧдігӧн эрдӧдӧм торкалӧмъяс кузя мераяс примитӧм;
5) фармацевтическӧй удж вӧчигӧн лицензияа контроль бӧртасъяслӧн федеральнӧй реестрӧ юӧръяс пыртӧм.
Канму удж вӧчан блок-схема вайӧдӧма тайӧ Административнӧй уджаланарт дорӧ 3 содтӧдын.
19. Канму удж вӧчигӧн нуӧдӧны планӧвӧй да непланӧвӧй прӧверкаяс.
Планӧвӧй да непланӧвӧй прӧверкаяс нуӧдӧны документарнӧй прӧверкаяс да (либӧ) ветлана прӧверкаяс нуӧдӧмӧн.
Документарнӧй прӧверка (планӧвӧй, непланӧвӧй) нуӧдӧны Министерстволӧн меститчанін серти юридическӧй кывкутысьлысь, асшӧр уджалысьлысь документъяс, кутшӧмъяс эмӧсь Министерстволӧн, воддза прӧверкаяслӧн актъяс, административнӧй инӧд торкалӧмъяс йылысь делӧяс видлалан материалъяс да мукӧд документ, кӧні эм юридическӧй кывкутысь, асшӧр уджалысь серти канму контроль (дӧзьӧр) нуӧдӧмлӧн бӧртасъяс, видлалӧмӧн.
Ветлана прӧверкаяс нуӧдӧны юридическӧй кывкутысьлӧн меститчанін серти, асшӧр уджалысьлӧн уджаланін серти ла (либӧ) збыль уджаланін серти.
20. Прӧверка планируйтӧм да дасьтӧм.
20.1. Планӧвӧй прӧверка нуӧдӧны планӧвӧй прӧверка нуӧдӧмлӧн быдвося план вылӧ (водзӧ - План) подуласьӧмӧн, кутшӧмӧс вынсьӧдӧма йӧзлысь дзоньвидзалун видзан министр ӧчереднӧй календарнӧй во вылӧ да Россия Федерацияса оланпастэчасӧн урчитӧм пӧрадок серти да кадколастӧ.
20.2. Планӧ юридическӧй кывкутысьлы, асшӧр уджалысьлы планӧвӧй прӧверка нуӧдан подулӧн лоӧ:
1) лицензия сетӧм либӧ лицензия выльысь оформитӧм йылысь решение примитан лунсянь ӧти во кольӧм;
2) юридическӧй кывкутысьлы, асшӧр уджалысьлы бӧръя планӧвӧй прӧверка нуӧдан лунсянь куим во кольӧм (лекарство средствояс торйӧн вузалысьяс да лекарство средствояс вӧчысьяс кындзи);
3) лекарство средствояс торйӧн вузалысь да лекарство средствояс вӧчысь юридическӧй кывкутысьяслы, асшӧр уджалысьяслы бӧръя планӧвӧй прӧверка нуӧдан лунсянь ӧти во кольӧм.
20.3. План баласӧ дасьтӧ лицензия юкӧнса начальник (лицензия юкӧнса начальниклысь могъяс олӧмӧ пӧртысь), коді кывкутӧ План дасьтӧмысь, да планӧвӧй прӧверка нуӧдан волы мунысь волӧн кӧч тӧлысь 1 лунӧдз ыстӧ юридическӧй кывкутысьяслӧн и асшӧр уджалысьяслӧн, кодъяслы кӧсйӧны нуӧдны планӧвӧй прӧверкаяс, меститчанін серти прокуратура органъясӧ.
20.4. Йӧзлысь дзоньвидзалун видзан министрӧн вынсьӧдӧм да урчитӧм пӧрадок серти прокуратура органъяскӧд сӧгласуйтӧм План (планӧвӧй прӧверкаяс нуӧдан волы мунысь волӧн вӧльгым тӧлысь 1 лунӧдз) юӧртӧны юридическӧй кывкутысьӧс, асшӧр уджалысьӧс отчётнӧй во бӧрын мунысь волӧн тӧвшӧр тӧлысь 1 лунысь оз сёрджык «Ӧтуввез» юӧртан-телекоммуникация везйын Министерстволӧн официальнӧй сайтын йӧзӧдӧмӧн юӧръяс кындзи, кутшӧмъяс эмӧсь быдвося планъясын да найӧс тырвыйӧ оз позь либӧ оз позь йӧзӧдны Россия Федерацияса оланпастэчас серти.
Планын пасйӧны: 
1) юридическӧй кывкутысьлысь (налӧн филиалъяслысь, петкӧдланінъяслысь, торъя тэчасса юкӧдувъяслысь) ним, асшӧр уджалысьяслысь ов, ним, вич, кодъяслы кӧсйӧны нуӧдны планӧвӧй прӧверка, юридическӧй кывкутысьлысь (налӧн филиалъяслысь, петкӧдланінъяслысь, торъя тэчасса юкӧдувъяслысь) меститчанін либӧ асшӧр уджалысьяслысь оланін да збыль уджаланін;
2) быд планӧвӧй прӧверкалӧн медшӧр мог да подув;
3) быд планӧвӧй прӧверка нуӧдӧмлӧн заводитан кадпас да кадколаст;
  4) Коми Республикаса йӧзлысь дзоньвидзалун видзан министерстволӧн тэчасса юкӧдувлӧн, коді нуӧдӧ торъя планӧвӧй прӧверка, тырвыйӧ ним. 
20.5. Юридическӧй кывкутысьлы, асшӧр уджалысьлы непланӧвӧй ветлана прӧверка нуӧдӧны татшӧм подувъяс серти:
1) лицензияа корӧмъяс эрдӧдӧм торкалӧмъяс бырӧдӧм йылысь водзынджык сетӧм предписание юридическӧй кывкутысьӧн, асшӧр уджалысьӧн збыльмӧдан кадколаст мунӧм;
2) Министерствоӧ гражданасянь, сы лыдын асшӧр уджалысьяссянь, юридическӧй кывкутысьяссянь шыасьӧм, шыӧдчӧм воӧм, канму власьт органъяссянь, меставывса асвеськӧдлан органъяссянь, йӧзӧс юӧртан средствояссянь юридическӧй кывкутысьӧн, асшӧр уджалысьӧн лицензияа корӧмъяс чорыда торкалӧм йылысь юӧр воӧм;
3) кадколаст кольӧм, мый вылӧ вӧлі сувтӧдӧма лицензиялысь вын «Торъя удж сикас лицензируйтӧм йылысь» Федеральнӧй оланпасса 20 статьяса 2 да 3 юкӧнъяс серти;
4) Министерстволысь предписание кадысь водз збыльмӧдӧм урчитӧм могысь юридическӧй кывкутысьӧн, асшӧр уджалысьӧн Министерствоӧн непланӧвӧй ветлана прӧверка нуӧдӧм йылысь шыӧдчӧм;
5) тшӧктӧд, мый йӧзӧдіс Министерство Россия Федерацияса Президентлӧн либӧ Россия Федерацияса Веськӧдлан котырлӧн тшӧктӧм серти да прокуратура органъясӧ воӧм материалъяс да шыӧдчӧмъяс кузя оланпасъяс збыльмӧдӧм бӧрся контроль нуӧдігӧн непланӧвӧй прӧверка нуӧдӧм йылысь прокурорлӧн корӧм серти.
Чорыд торкалӧм улын лоӧ юридическӧй кывкутысьӧн, асшӧр уджалысьӧн «Фармацевтическӧй удж лицензируйтӧм йылысь» Россия Федерацияса Веськӧдлан котырлӧн 2011 во ӧшым тӧлысь 22 лунся 1081 №-а шуӧмӧн вынсьӧдӧм Фармацевтическӧй удж лицензируйтан положениелӧн 5 пунктса «а»- «з» пунктувъясӧн урчитӧм корӧмъясӧ кутчысьтӧм да та понда артмисны лоӧмторъяс, кутшӧмъясӧс урчитӧма «Торъя удж сикас лицензируйтӧм йылысь» Федеральнӧй оланпаслӧн 19 статьяса 11 юкӧнын.
Непланӧвӧй прӧверка нуӧдӧны «Торъя удж сикас лицензируйтӧм йылысь» Федеральнӧй оланпаслӧн 19 статья серти.
20.6. Оз ло подулӧн непланӧвӧй прӧверка нуӧдӧмлы шыасьӧмъяс да шыӧдчӧмъяс, кытысь оз позь урчитны Министерствоӧ шыӧдчысь мортӧс, сідзжӧ шыасьӧмъяс да шыӧдчӧмъяс, кӧні абу тайӧ Административнӧй уджаланартлӧн 20 пунктса 20.5 пунктулын пасйӧм лоӧмторъяс йылысь юӧръяс.
20.7. Планӧвӧй прӧверка дорӧ дасьтысигӧн сійӧс нуӧдтӧдз 10 уджалан лунысь оз сёрджык йӧзӧдӧны сійӧс нуӧдӧм йылысь Министерствоса тшӧктӧд (водзӧ - тшӧктӧд), кутшӧмӧс кырымалӧ йӧзлысь дзоньвидзалун видзан министр.
Непланӧвӧй прӧверка дорӧ дасьтысигӧн йӧзлысь дзоньвидзалун видзан министрлысь (министрӧс вежысьлысь) тшӧктӧд йӧзӧдӧны лун бӧрын мунысь 1 уджалан лунӧн, кор Министерство тӧдмаліс тайӧ Административнӧй уджаланартлӧн 20 пунктса 20.5 пунктулын пасйӧм лоӧмторъяс йылысь.
Тшӧктӧдын пасйӧны:
1) Министерстволысь тыр ним;
2) чина йӧзлысь, кодъясӧс уполномочитӧма нуӧдны прӧверкаяс, а сідзжӧ прӧверка нуӧдӧм могысь корӧм экспертъяслысь да Россия Федерацияса оланпастэчаслӧн корӧмъяслы лӧсялана экспертнӧй организацияясӧс петкӧдлысьяслысь ов, ним, вич, чин;
3) прӧверкалысь медшӧр могъяс, могъяс, видлалантор да сійӧс нуӧдан кадколаст;
4) прӧверка нуӧдӧмлысь инӧда подувъяс, сы лыдын быть корӧмъяс прӧверитӧм;
5) прӧверка заводитан да помалан кадпасъяс;
6) прӧверка нуӧдӧмлысь медшӧр могъяс да могъяс шедӧдӧм могысь лицензияа контроль кузя мероприятиеяслӧн нуӧдан кадколастъяс да лыддьӧг;
7) фармацевтическӧй удж вӧчигӧн лицензияа контроль кузя административнӧй уджаланартъяслӧн лыддьӧг;
8) документъяслӧн лыддьӧг, кутшӧмъясӧс колӧ сетны юридическӧй кывкутысьлы, асшӧр уджалысьлы прӧверка нуӧдӧмлысь медшӧр могъяс да могъяс шедӧдӧм могысь.
20.8. Планӧвӧй прӧверка нуӧдӧм йылысь юридическӧй кывкутысьӧс, асшӧр уджалысьӧс юӧртӧ Министерство сійӧс нуӧдӧмӧдз куим уджалан лунысь оз сёрджык планӧвӧй прӧверка нуӧдӧм йылысь йӧзлысь дзоньвидзалун видзан министрлысь (министрӧс вежысьлысь) тшӧктӧд копия заказнӧй письмӧӧн босьтӧм йылысь юӧртӧмӧн ыстӧмӧн либӧ мукӧд ногӧн.
20.9. Непланӧвӧй прӧверка нуӧдӧм йылысь юридическӧй кывкутысьӧс, асшӧр уджалысьӧс юӧртӧ Министерство “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпасса 10 статьяӧн урчитӧм пӧрадок серти «Торъя удж сикас лицензируйтӧм йылысь» Федеральнӧй оланпаслӧн 19 статьяса 13 юкӧнӧн урчитӧм торъялунъяс тӧд вылӧ босьтӧмӧн.
20.10. Непланӧвӧй ветлана прӧверка вермӧ нуӧдны Министерство тайӧ Административнӧй уджаланартлӧн 20 пунктса 20.5 пунктувлӧн 2 пунктулын пасйӧм подув серти лицензируйтан удж сикас меститчанін серти прокуратура органкӧд урчитӧм пӧрадок серти сӧгласуйтӧм бӧрын.
Министерство нуӧдӧ непланӧвӧй ветлана прӧверка тайӧ Административнӧй уджаланартлӧн 20 пунктса 20.5 пунктувлӧн 2 пунктулын пасйӧм подув серти юридическӧй кывкутысьӧс, асшӧр уджалысьӧс водзвыв юӧрттӧг.
20.11. Административнӧй процедуралӧн бӧртас:
1) йӧзлысь дзоньвидзалун видзан министр вынсьӧдіс прокуратура органъяскӧд сӧгласуйтӧм Планӧвӧй прӧверкаяс нуӧдӧмлысь план либӧ воис канму власьт органъяссянь, меставывса асвеськӧдлан органъяссянь, йӧзӧс юӧртан средствояссянь, организацияяссянь да гражданасянь юӧр, мый эскӧдӧма документъясӧн да висьталӧ сы йылысь, мый юридическӧй кывкутысь, асшӧр уджалысь чорыда торкӧ лицензияа корӧмъяс;
2) йӧзӧдӧма планӧвӧй либӧ непланӧвӧй прӧверка нуӧдӧм йылысь дзоньвидзалун видзан министрлысь (сійӧс вежысьлысь) тшӧктӧд;
3) юридическӧй кывкутысьлы, асшӧр уджалысьлы юӧртӧма планӧвӧй либӧ непланӧвӧй прӧверка нуӧдӧм йылысь.
21. Прӧверка нуӧдӧм.
21.1. Юридическӧй лоӧмторйӧн, мый лоӧ подулӧн прӧверка (кыдзи планӧвӧй, сідзи непланӧвӧй) нуӧдӧмлы, лоӧ дзоньвидзалун видзан министрлысь (сійӧс вежысьлысь) тшӧктӧд.
Министерствоса печатьӧн эскӧдӧм тшӧктӧд копиясӧ чина морт, коді нуӧдӧ прӧверкасӧ, сетӧ кырымпас улӧ юридическӧй кывкутысьӧн юрнуӧдысьлы, мукӧд уполномочитӧм мортлы либӧ сійӧс петкӧдлысьлы, асшӧр уджалысьлы, сійӧс уполномочитӧм петкӧдлысьлы служебнӧй эскӧданпас ӧтпырйӧ петкӧдлӧмӧн.
21.2. Прӧверкасӧ нуӧдӧ Министерствоса чина морт (йӧз), кодӧс (ъясӧс) пасйӧма тшӧктӧдын.
21.3. Прӧверкасӧ нуӧдӧны тшӧктӧдын пасйӧм кадколастӧ да тайӧ Административнӧй уджаланартлӧн 16 пункт серти.
21.4. Административнӧй процедуралӧн бӧртас — прӧверкасӧ нуӧдӧма.
22. Прӧверка бӧртасъяс оформитӧм.
22.1. Прӧверкалысь бӧртасъяссӧ оформитӧны фармацевтическӧй удж вӧчигӧн юридическӧй кывкутысьӧн, асшӧр уджалысьӧн лицензияа корӧмъясӧ кутчысьӧмъяс прӧверка актын (водзӧ — прӧверка акт) форма серти, мый вынсьӧдӧма Россия Федерацияса экономика сӧвмӧдан министерстволӧн 2009 во косму тӧлысь 30 лунся 141 №-а тшӧктӧдӧн, кык экземплярын, кытчӧ индӧны экспертнӧй кывкӧртӧдъяс, кутшӧмъясӧс дасьтісны экспертъяс да экспертнӧй организацияясӧс петкӧдлысьяс, кодъяс участвуйтісны прӧверка нуӧдӧмын.
Прӧверка актын пасйӧны татшӧм юӧръяс:
1) прӧверка акт лӧсьӧдан кадпас, кад да ин;
2) Министерстволӧн тыр ним;
3) йӧзлысь дзоньвидзалун видзан министрлысь (министрӧс вежысьлысь) тшӧктӧдлӧн, мый подув вылын нуӧдӧны прӧверкасӧ, кадпас да номер;
4) прӧверка нуӧдысь Министерствоса специалистлӧн (ъяслӧн) ов, ним, вич, чин;
5) прӧверитана юридическӧй кывкутысьлӧн ним либӧ асшӧр уджалысьлӧн ов, ним да вич, а сідзжӧ юрнуӧдысьлӧн, мукӧд чина мортлӧн либӧ юридическӧй кывкутысьӧс уполномочитӧм петкӧдлысьлӧн, асшӧр уджалысьӧс уполномочитӧм петкӧдлысьлӧн ов, ним, вич да чин, кодъяс вӧліны прӧверка нуӧдігӧн;
6) прӧверка нуӧдӧмлӧн кадпас, кад, мунан кад да ин;
7) прӧверка бӧртасъяс йылысь юӧръяс, сы лыдын быть корӧмъяс да корӧмъяс, кутшӧмъясӧс урчитісны муниципальнӧй инӧда актъясӧн, эрдӧдӧм торкалӧмъяс йылысь, налӧн сер да йӧз йылысь, кодъяс лэдзисны артмыны пасйӧм торкалӧмъяслы;
8) юрнуӧдысьӧн, мукӧд чина мортӧн либӧ юридическӧй кывкутысьӧс уполномочитӧм петкӧдлысьӧн, асшӧр уджалысьӧн, сійӧс уполномочитӧм петкӧдлысьӧн, кодъяс вӧліны прӧверка нуӧдігӧн, тӧдмасьӧм либӧ тӧдмасьны ӧткажитчӧм йылысь, налӧн кырымпасъяс йылысь либӧ кырымпас индыны ӧткажитчӧм йылысь юӧръяс, а сідзжӧ нуӧдӧм прӧверка йылысь прӧверкаяслӧн учёт журналӧ пасйӧм йылысь либӧ юридическӧй кывкутысьлӧн, асшӧр уджалысьлӧн пасйӧм журнал абутӧм понда татшӧм гижӧд пасйыны вермытӧм йылысь юӧръяс;
 9) чина йӧзлӧн либӧ прӧверка нуӧдысь чина йӧзлӧн кырымпасъяс.
22.2. Прӧверка акт дорӧ пуктӧны прӧдукция образецъяс бӧръян, гӧгӧртас объектъяс да производствоса объектъяс туялан сёрнигижӧдъяс, нуӧдӧм туялӧмъяс, испытаниеяс да экспертизаяс кузя сёрнигижӧдъяс либӧ кывкӧртӧдъяс, юридическӧй кывкутысьлӧн уджалысьяслӧн, асшӧр уджалысьяслӧн уджалысьяслӧн, кодъяс кывкутӧны быть корӧмъясӧ кутчысьӧмысь, гӧгӧрвоӧдӧмъяс, эрдӧдӧм торкалӧмъяс бырӧдӧм йылысь предписаниеяс да прӧверка бӧртасъясӧн йитчысь мукӧд документ либӧ налӧн копияяс.
22.3. Прӧверка акт оформитӧны веськыда сійӧс помалӧм бӧрын кык экземплярын, ӧтисӧ содтӧдъясса копияясӧн сетӧны юрнуӧдысьлы, мукӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы прӧверка актӧн тӧдмасьӧм либӧ тӧдмасьны ӧткажитчӧм йылысь расписка улӧ. Кор юрнуӧдысьыс, мукӧд чина мортыс либӧ юридическӧй кывкутысьӧс уполномочитӧм петкӧдлысьыс, асшӧр уджалысьыс, сійӧс уполномочитӧм петкӧдлысьыс абу, а сідзжӧ кор прӧверитан морт оз кӧсйы сетны прӧверка актӧн тӧдмасьӧм либӧ тӧдмасьны ӧткажитчӧм йылысь расписка, сэки актсӧ ыстӧны сійӧс оформитан лунсянь ӧти уджалан лунӧн заказнӧя пошта пыр сетӧм йылысь юӧртӧмӧн, мый индӧны прӧверка акт экземпляр дорӧ, кутшӧмӧс видзӧны Министерствоса лицензия юкӧнын.
Кор непланӧвӧй прӧверка нуӧдӧм колӧ сӧгласуйтны прокуратура органкӧд, сэки прӧверка акт копиясӧ ыстӧны прокуратура органлы, коді примитіс прӧверка нуӧдӧм сӧгласуйтӧм йылысь решение, прӧверка акт дасьтан лунсянь 5 уджалан лунӧн.
22.4. Кор прӧверка акт дасьтӧм могысь колӧ босьтны нуӧдӧм туялӧмъяс, испытаниеяс, торъя экспертизаяс либӧ туялӧмъяс кузя кывкӧртӧдъяс, сэки прӧверка актӧс ыстӧны кадколастӧ, мый прӧверка помалӧм бӧрын 3 уджалан лунысь абу унджык да сетӧны юрнуӧдысьлы, мукӧд чина мортлы либӧ юридическӧй кывкутысьӧс уполномочитӧм петкӧдлысьлы, асшӧр уджалысьлы, сійӧс уполномочитӧм петкӧдлысьлы расписка улӧ либӧ ыстӧны сійӧс дасьтан кадпассянь ӧти уджалан лунӧн заказнӧя пошта пыр сетӧм йылысь юӧртӧмӧн, мый индӧны Министерствоса лицензия юкӧнын видзан прӧверка акт дорӧ.
22.5. Кор юридическӧй кывкутысь, асшӧр уджалысь, код серти прӧверка, абу сӧглас прӧверка актын пасйӧм лоӧмторъясӧн, кывкӧртӧдъясӧн, вӧзйӧмъясӧн либӧ эрдӧдӧм торкалӧмъяс бырӧдӧм йылысь сетӧм предписаниеӧн, сэки прӧверка акт босьтан кадпассянь 15 (дас вит) лунӧн вермӧ сетны Министерствоӧ гижӧдӧн прӧверка акт кузя да (либӧ) эрдӧдӧм торкалӧмъяс бырӧдӧм йылысь сетӧм предписание кузя либӧ сылӧн торъя положениеяс кузя паныд кыв.
Та дырйи юридическӧй кывкутысь, асшӧр уджалысь вермӧны индыны татшӧм паныд кыв дорӧ документъяс, кутшӧмъяс эскӧдӧны татшӧм паныд кывлысь подулалӧмсӧ либӧ налысь эскӧдӧм копияяс либӧ сӧгласуйтӧм кадколастӧ сетны найӧс Министерствоӧ.
Юридическӧй кывкутысьлысь, асшӧр уджалысьлысь гижӧда паныд кыв босьтан лунӧ пасйӧны Министерствоын да видлалӧны сійӧс пасъян лунсянь 3 уджалан лунӧн.
Паныд кыв видлалӧм бӧрын 3 уджалан лунӧн ыстӧны юридическӧй кывкутысьлы, асшӧр уджалысьлы заказнӧя пошта пыр паныд кыв видлалан бӧртасъяс йылысь юӧр сетӧм йылысь юӧртӧмӧн.
22.6. Планӧвӧй либӧ непланӧвӧй прӧверка нуӧдӧм бӧрын прӧверка нуӧдысь(яс) гижӧ(ны) нуӧдӧм прӧверка бӧртасъяс йылысь прӧверкаяс учёт журналӧ пасйӧм прӧверкаяс помалан лун бӧрын 1 лунӧн.
22.7. Прӧверка акт да экспертнӧй кывкӧртӧдъяс подув вылын сійӧс оформитан лунсянь 5 лунӧн торкалӧмъяс (чорыд торкалӧмъяс) эрдӧдігӧн дасьтӧны административнӧй инӧда торкалӧмъяс йылысь сёрнигижӧд(ъяс).
22.8. Административнӧй процедуралӧн бӧртасъяс:
1) дасьтӧма прӧверка акт да пасйӧма прӧверкаяс учёт журналӧ;
2) прӧверка актлысь экземпляр сетӧма юридическӧй кывкутысьлы, асшӧр уджалысьлы, кодлы нуӧдісны прӧверка либӧ сылы ыстӧма заказнӧя пошта пыр сетӧм йылысь юӧртӧмӧн;
3) лицензияа корӧмъяс торкалӧм урчитігӧн – дасьтӧма торкалӧмъяс бырӧдӧм йылысь предписание, дасьтӧма административнӧй инӧд торкалӧм йылысь сёрнигижӧд.
23. Прӧверка нуӧдігӧн эрдӧдӧм торкалӧмъяс кузя мераяс примитӧм.
23.1. Прӧверкалӧн бӧртасъяс серти Министерство примитӧ мераяс, кутшӧмъясӧс урчитӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь» Федеральнӧй оланпасӧн, «Торъя удж сикас лицензируйтӧм йылысь» Федеральнӧй оланпасӧн, Россия Федерацияса административнӧй инӧд торкалӧмъяс йылысь кодекс серти.
23.2. Кор эрдӧдӧма лицензияа корӧмъяс торкалӧмъяс, Министерствоса чина морт прӧверкалӧн бӧртасъяс серти прӧверка акт оформитан лунсянь 5 лунӧн сетӧ юридическӧй кывкутысьлы, асшӧр уджалысьлы эрдӧдӧм торкалӧмъяс бырӧдӧм йылысь предписание найӧс бырӧдан кадколастъяс пасйӧмӧн (водзӧ - предписание), кор лицензиятӧг вӧчӧны медицина удж, сэки дасьтӧны административнӧй инӧда торкалӧм йылысь сёрнигижӧд, мый урчитӧма Россия Федерацияса административнӧй инӧд торкалӧмъяс йылысь кодекслӧн 14.1, 19.20 статьяясӧн.
23.3. Предписаниесӧ быть колӧ збыльмӧдны юридическӧй кывкутысьлы, асшӧр уджалысьлы. Предписание сетігӧн юридическӧй кывкутысь, асшӧр уджалысь сетӧ лицензия юкӧнӧ предписание збыльмӧдӧм йылысь юӧр, сы лыдын документъяс, кӧні эмӧсь сійӧ збыльмӧдӧм эскӧдысь юӧръяс.
Кор юридическӧй кывкутысь, асшӧр уджалысь оз збыльмӧд предписание (сы лыдын предписание збыльмӧдӧм йылысь юӧрсӧ абу сетӧма Министерствоӧ предписаниеын пасйӧм кадколастӧ либӧ сетӧм юӧрыс оз эскӧд урчитӧм кадколастӧ предписание збыльмӧдӧм) Министерство восьтӧ административнӧй инӧд торкалӧм йылысь делӧ Россия Федерацияса административнӧй инӧд торкалӧмъяс йылысь кодексӧн урчитӧм пӧрадок серти.
23.4. Лицензия сувтӧдӧны, бӧр вынсьӧдӧны федеральнӧй оланпастэчасӧн урчитӧм пӧрадок да подувъяс серти.
23.5. Кор лицензиясӧ сувтӧдан кадколастӧдз юридическӧй кывкутысь, асшӧр уджалысь сетіс Министерствоӧ документъяс, кӧні эмӧсь предписание збыльмӧдӧм эскӧдысь юӧръяс, мый понда сувтӧдісны лицензиясӧ, Министерство выльысь вынсьӧдӧ лицензиялысь вынсӧ федеральнӧй оланпастэчасын урчитӧм пӧрадок серти.
23.6. Кор татшӧм документъяссӧ юридическӧй кывкутысь, асшӧр уджалысь эз сет Министерствоӧ лицензия сувтӧдан кадколастӧдз либӧ сетӧм документъясыс оз эскӧдны пасйӧм предписание збыльмӧдӧм, Министерство шыӧдчӧ ёрдӧ лицензия бырӧдӧм йылысь шыӧдчӧмӧн лицензиялысь вын сувтӧдан кадколаст мунӧмлӧн лунсянь либӧ предписание збыльмӧдӧм эскӧдысь документъяс абу сетӧмсянь 5 уджалан лунӧн. Лицензиялысь вын сувтӧдӧны ёрдлысь шуӧм вынсявтӧдз.
Лицензиясӧ бырӧдӧны ёрдлӧн решениеӧн Министерствосянь шыӧдчӧм видлалӧм бӧрын.
23.7. Административнӧй процедуралӧн бӧртас:
1) примитӧма прӧверка нуӧдігӧн эрдӧдӧм торкалӧмъяс кузя мераяс;
2) сетӧма эрдӧдӧм торкалӧмъяс бырӧдӧм йылысь предписаниеяс;
3) юридическӧй кывкутысь, асшӧр уджалысь сетӧма эрдӧдӧм торкалӧмъяс бырӧдӧм йылысь предписание збыльмӧдӧм йылысь отчёт.
24. Фармацевтическӧй удж вӧчигӧн лицензияа контрольлӧн бӧртасъяс лицензияяслӧн федеральнӧй реестрӧ пыртӧм.
24.1. Министерство лицензиялысь вын сувтӧдӧм йылысь решение примитан лунсянь куим уджалан лунӧн ыстӧ лӧсялана решение примитӧм эскӧдысь документлысь копиясӧ сопроводительнӧй письмӧӧн олӧмӧ пӧртысь федеральнӧй органӧ, кодӧс уполномочитӧма канмусянь пасйыны юридическӧй кывкутысьясӧс да асшӧр уджалысьясӧс юридическӧй кывкутысьлӧн, асшӧр уджалысьлӧн меститчанін серти.
24.2. Лицензиялысь вын сувтӧдӧм йылысь гижӧдтор пасйӧ Министерство лицензияяслӧн реестрӧ татшӧм решение примитан лунӧ.
24.3. Лицензия юкӧнса специалист пыртӧ планӧвӧй либӧ непланӧвӧй прӧверкалысь бӧртасъяс лицензияяслӧн ӧтувъя реестрӧ сійӧс помалӧм бӧрын 10 лунӧн.
24.4. Лицензияа корӧмъяс збыльмӧдӧм йылысь бӧръя юӧрсӧ дасьтӧ лицензия юкӧнса начальник отчётнӧй во бӧрын мунысь волӧн тӧвшӧр тӧлысь 15 лунӧдз юӧрлӧн свод да анализ подув вылын, мый эм йӧзлысь дзоньвидзалун видзӧмын лицензияяслӧн реестрын да Министерствоӧн нуӧдӧм прӧверка актъясын.
24.5. Юӧр баласӧ сӧгласуйтӧны йӧзлысь дзоньвидзалун видзан министрӧс вежыськӧд, ӧтвывтӧны фармацевтическӧй удж вӧчигӧн лицензияа контроль нуӧдӧм йылысь тыръюӧрын, отчётнӧй кадколаст бӧрын мунысь волӧн урасьӧм тӧлысь 1 лунӧдз вынсьӧдӧ йӧзлысь дзоньвидзалун видзан министр.
24.6. Административнӧй процедуралӧн бӧртас:
1) лицензиялысь вын сувтӧдӧм йылысь юӧр лицензияяслӧн реестрӧ пыртӧм;
2) прӧверкалысь бӧртасъяс лицензияяслӧн ӧтувъя реестрӧ пыртӧм.
 

 

IV. Канму удж збыльмӧдӧм бӧрся контрольлӧн пӧрадок да формаяс
25. Быдлунъя контроль нуӧдӧ Министерствоса лицензия юкӧнса начальник, коді видзӧдӧ кыдзи Министерствоса чина йӧз кутчысьӧны да збыльмӧдӧны тайӧ Административнӧй уджаланартлӧн да мукӧд нормативнӧй инӧда актлӧн, кутшӧмъяс урчитӧны канму удж збыльмӧдӧм дорӧ корӧмъяс, положениеясӧ, а сідзжӧ наӧн решениеяс примитӧм бӧрся.
26. Канму удж збыльмöдöмлысь тырвыйöлун да качество видзӧдӧмӧ пырӧ прӧверкаяс нуӧдӧм, шыӧдчысьяслысь инӧдъяс торкалӧмъяс эрдӧдӧм да бырӧдӧм, шыӧдчысьяслӧн шыӧдчӧмъяс, кӧні эмӧсь Министерствоса чина йӧзлӧн вӧчӧмторъяс (вӧчтӧмтор) вылӧ норасьӧмъяс, видлалӧм, решениеяс примитӧм да вочакыв дасьтӧм.
Кор эрдӧдӧны шыӧдчысьяслысь инӧдъяс торкалӧмъяс, прӧверкаяслӧн бӧртасъяс серти Россия Федерацияса оланпастэчас серти кыскӧны кывкутӧмӧ мыжа йӧзӧс. 
Прӧверка дырйи видлалӧны став юалӧм, мый йитчӧмаӧсь канму удж збыльмӧдӧмкӧд либӧ сійӧс збыльмӧдӧмкӧд йитчӧм торъя юалӧмъяс.
Канму удж збыльмöдöмлысь тырвыйöлунсӧ да качествосӧ вермӧны прӧверитны планӧвӧя да непланӧвӧя.
Канму удж збыльмöдöмлысь тырвыйöлунсӧ да качествосӧ планӧвӧя прӧверитӧны кварталын 1 оз гежӧджыка.
Канму удж збыльмöдöмлысь тырвыйöлунсӧ да качествосӧ непланӧвӧя прӧверитӧны сэки, кор Министерствоӧ воӧ Министерствоса чина йӧзлӧн вӧчӧмторъяс (вӧчтӧмтор) вылӧ лӧсялана норасьӧм.
27. Министерствоса чина йӧзлӧн канму удж збыльмӧдігӧн примитӧм (вӧчӧм) решениеясысь да вӧчӧмторъясысь (вӧчтӧмторысь) кывкутӧм.
Кор министерствоса чина йӧз прӧверка нуӧдігӧн оз тырвыйӧ збыльмӧдны служебнӧй уджмогъяс, вӧчӧны инӧдлы паныд мунысь вӧчӧмторъяс (вӧчтӧмтор), сэки найӧ кывкутӧны Россия Федерацияса оланпастэчас серти.
Министерство видзӧдӧ Министерствоса чина йӧзӧн служебнӧй уджмогъяс збыльмӧдӧм бӧрся, нуӧдӧ Министерствоса чина йӧзӧн служебнӧй уджмогъяс абу тырвыйӧ збыльмӧдӧмлысь учёт, нуӧдӧ лӧсялана служебнӧй туялӧмъяс да примитӧ Россия Федерацияса оланпастэчас серти татшӧм чина йӧз кузя мераяс.
Мераяс йылысь, кутшӧмъясӧс примитісны Министерствоса чина йӧзлы Россия Федерацияса оланпастэчас торкалӧмысь, татшӧм мераяс примитан лунсянь дас лунӧн Министерство быть юӧртӧ гижӧдӧн юридическӧй кывкутысьлы, асшӧр уджалысьлы, кодлысь торкӧма вӧлі инӧдъяссӧ да (либӧ) оланпасӧн урчитӧм кӧсйӧмъяссӧ.
28. Положениеяс, кутшӧмъяс урчитӧны канму удж збыльмӧдӧм бӧрся видзӧдан пӧрадок да формаяс дорӧ корӧмъяс, сы лыдын граждана боксянь, налӧн ӧтувъяс да организацияяс боксянь.
Канму удж збыльмӧдӧм бӧрся контроль, сы лыдын граждана боксянь, налӧн ӧтувъяс да организацияяс боксянь нуӧдӧ Министерство канму удж збыльмӧдігӧн восьсалун пыр, канму удж збыльмӧдан пӧрадок йылысь тырвыйӧ стӧч юӧр босьтӧмӧн да канму удж збыльмӧдігӧн шыӧдчӧмъяс (норасьӧмъяс) ёрдӧдз видлавны позянлун сетӧмӧн.
 

V. Канму удж вӧчысь органлысь, а сiдзжö сылӧн чина йӧзлысь решениеяс да вöчöмторъяс (вöчтöмторъяс) ёрдöдз (несудебнöя) обжалуйтан пöрадок
 

29. Юридическӧй кывкутысьяс, асшӧр уджалысьяс, кодъяслысь нуӧдӧны (нуӧдісны) прӧверка, либӧ найӧс уполномочитӧм петкӧдлысьяс, а сідзжӧ канму власьт органъяс, меставывса асвеськӧдлан органъяс, юридическӧй кывкутысьяс да граждана, кодъяс ыстісны фармацевтическӧй удж вӧчигӧн лицензияа корӧмъяс торкалӧмъяс йылысь юӧр, (водзӧ - шыӧдчысьяс) вермӧны обжалуйтны Министерствоса чина йӧзлысь вӧчӧмторъяс (вӧчтӧмтор), а сідзжӧ канму удж збыльмӧдігӧн наӧн примитӧм решениеяссӧ ёрдӧдз (несудебнӧя) пӧрадок серти да ёрдын.
30. Шыӧдчысьяс вермӧны юӧртны ассьыныс инӧдъяс да оланпасӧн урчитӧм кӧсйӧмъяс торкалӧм йылысь, инӧдлы паныд решениеяс йылысь, лицензия юкӧнса чина йӧзӧн да специалистъясӧн вӧчӧмторъяс (вӧчтӧмтор) йылысь, наӧн Административнӧй уджаланартса положениеяс торкалӧм йылысь, налӧн ӧбича либӧ наӧн служебнӧй этика торкалӧм йылысь, а сідзжӧ канму удж збыльмӧдігӧн Министерствоса да лицензия юкӧнса чина йӧзӧн да специалистъясӧн примитӧм решениеясӧн абу сӧглас йылысь дзоньвидзалун видзан министрлы ас сёрниӧн примитігӧн либӧ гижӧда шыӧдчӧм (норасьӧм) ыстӧмӧн, сы лыдын электроннӧй документ отсӧгӧн. 
Шыӧдчысьяс вермӧны босьтны шыӧдчӧм (норасьӧм) подулалӧм да видлалӧм могысь колана юӧр да документъяс. 
31. Ёрдӧдз обжалуйтан процедура заводитан помкаӧн лоӧ дзоньвидзалун министрӧн ас сёрниӧн примитігӧн шыӧдчысьлӧн устнӧя шыӧдчӧм (норасьӧм) либӧ Министерствоӧн гижӧда шыӧдчӧм (норасьӧм), сы лыдын электроннӧй документ отсӧгӧн босьтӧм.
Гижӧда норасьӧмлӧн вӧзъяна формасӧ вайӧдӧма тайӧ Административнӧй уджаланарт дорӧ 4 содтӧдын.
32. Министерствоса специалист, коді гижӧ шыӧдчысьӧс дзоньвидзалун видзан министрӧн ас сёрниӧн примитӧм вылӧ, юӧртӧ сылы примитан кадпас, кад, примитанін, йӧзлысь дзоньвидзалун видзан министрлысь ов, ним да вич йылысь.
Ас сёрниӧн примитігӧн шыӧдчысь сетӧ мортӧс эскӧдысь документ.
Устнӧя норасьӧмлысь сюрӧссӧ, а сідзжӧ устнӧй норасьӧмӧн шыӧдчысь йылысь юӧръяссӧ пасйӧны шыӧдчысьӧс ас сёрниӧн примитан карточкаӧ. Кор устнӧй норасьӧмын пасйӧм вӧвлӧмторъясыс да лоӧмторъясыс тыдаланаӧсь да найӧс оз ков содтӧд прӧверитны, сэки шыӧдчысь сӧглас серти норасьӧм вылӧ вочакывсӧ сетӧны устнӧя ас сёрниӧн примитігӧн, та йылысь пасйӧны шыӧдчысьӧс ас сёрниӧн примитан карточкаӧ.
Мукӧддырйи норасьӧмын пасйӧм юалӧмъяс вылӧ гижӧда вочакыв сетӧны тайӧ Административнӧй уджаланартлӧн 33 пунктса медводдза абзацын пасйӧм кадколастӧ.
33. Кор шыӧдчысьяс шыӧдчӧны гижӧдӧн, сэки норасьӧмсӧ видлалӧны сійӧс пасъян лунсянь 30 лунысь оз дырджык.
Гижӧда шыӧдчӧмсӧ (норасьӧмсӧ) быть пасйӧны Министерствоӧ шыӧдчӧм (норасьӧм) воан лунӧ.
Шыӧдчӧм (норасьӧм) видлалӧм сувтӧдан подувъясыс абуӧсь. 
34. Шыӧдчӧм (норасьӧм) видлалан бӧртасъяс серти йӧзлысь дзоньвидзалун видзан министр примитӧ шыӧдчысьлысь корӧмъяс могмӧдӧм йылысь либӧ норасьӧм могмӧдны ӧткажитӧм йылысь решение, либӧ шыӧдчӧм видлавны дугӧдӧм йылысь гражданинлӧн корӧм вӧсна шыӧдчӧм видлавны дугӧдӧм йылысь решение.
Шыӧдчӧм (норасьӧм) видлалан бӧртасъяса гижӧда вочакыв ыстӧны пошта инпас серти, сы лыдын электроннӧй документ отсӧгӧн электроннӧй пошталӧн инпас серти, мый пасйӧма шыӧдчысь.
35. Кор гижӧда шыӧдчӧмын (норасьӧмын) абу пасйӧма шыӧдчысь ыстысь шыӧдчысьлысь ов, пошта инпас, кытчӧ колӧ ыстыны вочакывсӧ, сэки вочакывсӧ оз сетны.
36. Кор гижӧда шыӧдчӧмын эмӧсь чина мортлы, а сідзжӧ сылӧн семьяӧ пырысьяслы ёрччана либӧ увтыртана кывъяс, налӧн олӧмлы, дзоньвидзалунлы да эмбурлы грӧзитӧм, сэки дзоньвидзалун видзан министр вермӧ вочакывсӧ не сетны да та йылысь юӧртны шыӧдчысьлы шыӧдчӧм пасъян лунсянь вит лунӧн инӧдӧн лёклань бергӧдны позьтӧм йылысь пасйӧмӧн.
Кор гижӧда шыӧдчӧмсӧ он вермы лыддьыны, сэки вочакывсӧ оз сетны да сійӧс оз ыстыны видлавны да та йылысь юӧртӧны шыӧдчӧм ыстысь гражданинлы Министерствоын шыӧдчӧм пасъян лунсянь сизим лунӧн сэк, кор позьӧ лыддьыны сылысь овсӧ да пошта инпассӧ.
Кор шыӧдчысьлӧн гижӧда шыӧдчӧмын эм юалӧм, мый серти сылы некымынысь сетлісны гижӧда вочакывъяс да шыӧдчӧмын абуӧсь выль подувъяс либӧ лоӧмторъяс, сэки дзоньвидзалун видзан министр шыӧдчӧм пасъян лунсянь вит лунӧн вермӧ примитны ӧчереднӧй шыӧдчӧмлӧн подувтӧмлун йылысь да тайӧ юалӧм серти шыӧдчыськӧд дугӧдны гижасьӧм сэк, кор пасйӧм шыӧдчӧмсӧ да водзынджык ыстӧм шыӧдчӧмъяссӧ ыстӧма вӧлі ӧти канму органлы, меставывса асвеськӧдлан органлы либӧ ӧти чина мортлы. Татшӧм решение йылысь Министерство юӧртӧ шыӧдчысь ыстысь шыӧдчысьӧс пасйӧм решение примитан лунсянь вит лунӧн.
Кор шыӧдчӧмын пасйӧм юалӧм серти вочакывсӧ оз позь сетны канму либӧ оланпасӧн видзан мукӧд гусятор йӧзӧдны позьтӧм могысь, сэки шыӧдчысь ыстысь шыӧдчысьлы шыӧдчӧм пасъян лунсянь 5 лунӧн юӧртӧны, мый оз позь сетны вочакыв пасйӧм юӧръяс йӧзӧдны позьтӧм понда.
Кор помкаяссӧ, кутшӧмъяс понда шыӧдчӧм вылӧ оз вӧлі позь сетны вочакыв, водзӧ вылӧ бырӧдісны, сэки шыӧдчысь вермас выльысь ыстыны шыӧдчӧм Министерствоӧ.
37. Шыӧдчысь вермӧ обжалуйтны канму удж збыльмӧдігӧн примитӧм решениеяс, а сідзжӧ Министерствоса да лицензия юкӧнса чина йӧзлысь вӧчӧмторъяс либӧ вӧчтӧмтор ёрдын Россия Федерацияса оланпастэчас серти.
Ёрдӧ норасьӧм сетан пӧрадоксӧ, видлалӧмсӧ да лэдзӧмсӧ урчитӧ Россия Федерацияса гражданскӧй процессуальнӧй кодекс да Россия Федерацияса арбитражнӧй процессуальнӧй кодекс.
Медицинскӧя вӧдитчӧм могысь лекарство средствоясӧн 
вӧдитчӧмын фармацевтическӧй удж вӧчигӧн 

(медицинскӧя вӧдитчӧм могысь лекарство средствоясӧн 

чукӧрӧн вузасян организацияяслӧн да 
олӧмӧ пӧртысь власьт федеральнӧй органъяслӧн, 
канму наукаяс академияяслӧн 

ведомствоувса аптекаа организацияяслӧн удж кындзи) 
лицензия контроль кузя канму удж збыльмӧдан административнӧй уджаланарт дорӧ 
1 СОДТӦД 

Юридическӧй кывкутысьяс да асшӧр уджалысь дорӧ быть корӧмъяслӧн 

ЛЫДДЬӦГ,

прӧверкалысь медшӧр могъяс да могъяс шедӧдӧм могысь юридическӧй кывкутысьӧн, асшӧр уджалысьлӧн сетӧм документъяслӧн лыддьӧг

	Контролируйтан объектъяс (удж сикас, контроль сикас)
	Прӧверка дырйи юридическӧй кывкутысьӧн, асшӧр уджалысьӧн сетан документъяслӧн лыддьӧг
	Корӧмъяс пасйӧм
	Нормативнӧй инӧда акт,  мый урчитӧ быть корӧм
	Нормативнӧй инӧда акт (муниципальнӧй инӧда акт),  мый урчитӧ документлысь  форма


	1
	2
	3
	4
	5

	Медицинскӧя вӧдитчӧм могысь лекарство средствоясӧн 

вӧдитчӧмын фармацевтическӧй удж вӧчигӧн 

(медицинскӧя вӧдитчӧм могысь лекарство средствоясӧн 

чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн 

ведомствоувса аптекаа организацияяслӧн удж кындзи) 

лицензия контроль 
	1) вӧрзьӧдны позьтӧм эмбур вылӧ инӧд канмусянь пасйӧм йылысь эскӧданпас йылысь юӧръяс;

2) кӧртымалан, оперативнӧя веськӧдлан, дон мынтытӧг вӧдитчан, овмӧсӧн вӧдитчан сёрнитчӧм да мукӧд.
	 лицензиатлӧн эмӧсь удж вӧчанінын жыръяс, стрӧйбаяс, сооружениеяс да мукӧд объект, техническӧй средствояс, оборудование да техническӧй документация ас эмбур инӧд серти либӧ инпас серти мукӧд подув вылын,  мый лӧсялӧны урчитӧм корӧмъяслы да колӧны лицензияа удж сикасӧ пырысь вӧчан удж, сетан услугаяс збыльмӧдӧм могысь
	 «Торъя удж сикас лицензируйтӧм йылысь» 2011 во ода-кора тӧлысь 4 лунся 99-ФЗ №-а Федеральнӧй оланпаслӧн 8 статьяса 3 юкӧнса 1 пункт;

Фармацевтическӧй удж лицензируйтӧм йылысь положениелӧн 5 пунктса «а» пунктув, мый вынсьӧдӧма Россия Федерацияса Веськӧдлан котырлӧн 2011 во ӧшым тӧлысь 22 лунся 1081 №-а шуӧмӧн (водзӧ – Фармацевтическӧй удж лицензируйтӧм йылысь положение)
	 «Вӧрзьӧдны позьтӧм эмбур вылӧ да сыкӧд сделкаяс вылӧ инӧдъяслӧн ӧтувъя канму реестр нуӧдан правилӧяс вынсьӧдӧм йылысь» Россия Федерацияса Веськӧдлан котырлӧн 1998 во урасьӧм тӧлысь 18 лунся 219 №-а шуӧм


	
	1) медицина удж вылӧ лицензия (медицина организацияяслы)
	медицина организациялӧн эм – медицина удж вӧчӧм вылӧ лицензия туялысь
	Фармацевтическӧй удж лицензируйтӧм йылысь положениелӧн 5 пунктса «б» пунктув
	

	
	1) уджалан сёрнитчӧм; удж вылӧ босьтӧм йылысь тшӧктӧд;

2) уджалан небӧг;

3) уджсикасӧ велӧдчӧм йылысь диплом;

4) эскӧданпас, мый эскӧдӧ вуз бӧрын содтӧд велӧдчӧм йылысь;
5) специалистлӧн сертификат
	организацияӧн (медицина организация кындзи) юрнуӧдысьлӧн, коді веськыда чукӧрӧн вузасьӧ лекарствоа средствоясӧн, найӧс видзӧ, нуӧ-вайӧ да (либӧ) торйӧн вузалӧ лекарство средствояс, найӧс сетӧ, видзӧ, нуӧ-вайӧ да вӧчӧ, эм:

медицинаын вӧдитчӧм могысь лекарствоа средствоясӧн вӧдитчӧмын фармацевтическӧй удж вӧчӧм вылӧ – вылыс тшупӧда фармацевтическӧй тӧдӧмлун да специальносьт кузя 3 воысь абу этшаджык уджалан стаж либӧ шӧр тшупӧда фармацевтическӧй тӧдӧмлун да специальносьт кузя 5 воысь абу этшаджык уджалан стаж, специалистлӧн сертификат;

ветеринарнӧя вӧдитчӧм могысь лекарствоа средствоясӧн вӧдитчӧмын фармацевтическӧй удж вӧчӧм вылӧ – вылыс либӧ шӧр тшупӧда  фармацевтическӧй либӧ вылыс либӧ шӧр тшупӧда ветеринарнӧй тӧдӧмлунъяс, специальносьт кузя 3 воысь абу этшаджык уджалан стаж, специалистлӧн сертификат


	Фармацевтическӧй удж лицензируйтӧм йылысь положениелӧн 5 пунктса «и» пунктув
	 «Вылыс тшупӧда уджсикасӧ велӧдчӧм йылысь канму образеца документъяс да на дорӧ техническӧй корӧмъяс вынсьӧдӧм йылысь" Россия Федерацияса минобрнаукалӧн 2012 во рака тӧлысь 2 лунся 163 №-а тшӧктӧд;

 «Уджпасъяс йылысь» Россия Федерацияса минфинлӧн 2003 во ӧшым тӧлысь 22 лунся 117н №-а тшӧктӧд;

 «Удж да сыысь удждон учёт кузя медводдза учёта документациялысь ӧткодялан формаяс вынсьӧдӧм йылысь» Россия Федерацияса госкомстатлӧн 2004 во тӧвшӧр тӧлысь 5 лунся 1 №-а шуӧм


	
	
	медицинаын вӧдитчӧм могысь лекарствоа средствоясӧн вӧдитчӧмын фармацевтическӧй удж вӧчӧм вылӧ асшӧр уджалысьлӧн эм - вылыс тшупӧда фармацевтическӧй тӧдӧмлун да специальносьт кузя 3 воысь абу этшаджык уджалан стаж либӧ шӧр тшупӧда фармацевтическӧй тӧдӧмлун да специальносьт кузя 5 воысь абу этшаджык уджалан стаж, специалистлӧн сертификат.


	Фармацевтическӧй удж лицензируйтӧм йылысь положениелӧн 5 пунктса «к» пунктув
	

	
	1) уджалан сёрнитчӧм; удж вылӧ босьтӧм йылысь тшӧктӧд;

2) уджалан небӧг;

3) уджсикасӧ велӧдчӧм йылысь диплом;

4) эскӧданпас, мый эскӧдӧ вуз бӧрын содтӧд велӧдчӧм йылысь;
5) специалистлӧн сертификат
	лицензия туялысьлӧн эмӧсь уджалан сёрнитчӧмъяс кырымалысь уджалысьяс, кодъяс веськыда йитчӧмаӧсь лекарствоа средствояс чукӧрӧн вузалӧмкӧд, найӧс видзӧмкӧд да (либӧ) лекарствоа препаратъяс торйӧн вузалӧмкӧд, найӧс лэдзӧмкӧд, видзӧмкӧд да вӧчӧмкӧд:

медицинаын вӧдитчӧм могысь лекарствоа средствоясӧн вӧдитчӧмын фармацевтическӧй удж вӧчӧм вылӧ (медицина организацияяслӧн торъя юкӧдувъяс кындзи) - вылыс либӧ шӧр тшупӧда  фармацевтическӧй тӧдӧмлунъяс, специалистлӧн сертификат;

медицинаын вӧдитчӧм могысь лекарствоа средствоясӧн вӧдитчӧмын фармацевтическӧй удж вӧчӧм вылӧ медицина организацияяслӧн торъя юкӧдувъясын – эм кӧ медицина уджалӧм вылӧ инӧд, медицина вӧдитчӧм могысь лекарствоа средствояс торйӧн вузалӧмын  содтӧд уджсикасӧ велӧдчӧм;


	Фармацевтическӧй удж лицензируйтӧм йылысь положениелӧн 4 пунктса «д» пунктув, 5 пунктса «м» пунктув
	«Вылыс тшупӧда уджсикасӧ велӧдчӧм йылысь канму образеца документъяс да на дорӧ техническӧй корӧмъяс вынсьӧдӧм йылысь" Россия Федерацияса минобрнаукилӧн 2012 во рака тӧлысь 2 лунся 163 №-а тшӧктӧд;

 «Уджпасъяс йылысь» Россия Федерацияса минфинлӧн 2003 во ӧшым тӧлысь 22 лунся 117н №-а тшӧктӧд;

 «Удж да сыысь удждон учёт кузя медводдза учёта документациялысь ӧткодялан формаяс вынсьӧдӧм йылысь» Россия Федерацияса госкомстатлӧн 2004 во тӧвшӧр тӧлысь 5 лунся 1 №-а шуӧм


	
	дон урчитан документация, тӧвар да транспорт вылӧ накладнӧйяс, прекурсоръяс, зэв чорыд препаратъяс, ядъяс учёт журналъяс; рецептурнӧй бланкъяс учёта документация; кывкутысь мортӧс индӧм йылысь тшӧктӧд, коді видзӧдӧ лекарство средствояс пӧрйӧг, лёк лекарство средствояс, контрафактнӧй лекарство средствояс эрдӧдӧм бӧрся

	медицинаын вӧдитчӧм могысь лекарствоа средствояс торйӧн вузалысь лицензиат кутчысьӧ:

аптекаа организацияясӧн, асшӧр уджалысьясӧн, кодъяслӧн эм фармацевтическӧй удж вӧчӧм вылӧ лицензия, - аптекаа организацияясӧн, асшӧр уджалысьясӧн, кодъяслӧн эм фармацевтическӧй удж вӧчӧм вылӧ лицензия,  лекарствоа препаратъяс лэдзан правилӧясӧ,  наркотическӧй средствояс да психотропнӧй веществояс, кутшӧмъясӧс пасйӧма кыдзи лекарствоа препаратъяс, лекарствоа препаратъяс, кӧні эм наркотическӧй средствояс да психотропнӧй веществояс, лэдзан правилӧясӧ да лекарствоа препаратъяс вылӧ, кутшӧмъясӧс пыртӧма медся колана да тӧдчана лекарствоа препаратъяслӧн лыддьӧгӧ, вӧчысьялӧн збыль дон вылӧ торйӧн вузалан содтӧдъяслӧн медыджыд урчитӧм ыдждаясӧ;

медицина организацияясӧн, медицина организацияяслӧн торъя юкӧдувъясӧн - медицинаын организацияясӧн да медицина организацияяслӧн торъя юкӧдувъясӧн медицина вӧдитчӧм могысь лекарствоа средствояс лэдзан правилӧясӧ;

лицензиатӧн, коді вӧчӧ: медицинаын вӧдитчӧм могысь лекарствоа препаратъяс, - медицина вӧдитчӧм могысь лекарствоа препаратъяс вӧчан да лэдзан правилӧясӧ кутчысьӧм;

фальсифицируйтӧм лекарствоа средствояс, лёк лекарствоа средствояс, контрафактнӧй лекарствоа средствояс бӧрся видзӧдӧм да эрдӧдӧм

	«Лекарствоа средствоясӧн вӧдитчӧм йылысь» 2010 во косму тӧлысь 12 лунся 61-ФЗ №-а Федеральнӧй оланпаслӧн 55 статьяса 6 юкӧн, 57 статья;

Фармацевтическӧй удж лицензируйтӧм йылысь положениелӧн 5 пунктса «г», «е» пунктувъяс

	-

	
	видзӧдан да мерайтан приборъяс (гигрометръяс, термометръяс) прӧверитӧм йылысь документъяс, температура да климат петкӧдласъяс учёт журналъяс, кывкутысь мортӧс индӧм йылысь тшӧктӧд, коді могмӧдӧ медициналы колана лекарство препаратъяс (средствояс) видзан условиеясӧн да видзӧдӧ туяна кадколаст бӧрся.
	лицензиат, коді видзӧ: медицинаын вӧдитчӧм могысь лекарствоа средствояс, - медицинаын вӧдитчӧм могысь лекарствоа средствояс видзан правилӧясӧ кутчысьӧм

	 «Медицина удж лицензируйтӧм йылысь («Сколково» инновация шӧрин мутасын йӧзлысь дзоньвидзалун видзӧмын аспом тэчасӧ пырысь медицина организацияясӧн да мукӧд организацияӧн пасйӧм удж кындзи)» Россия Федерацияса Веськӧдлан котырлӧн 2012 во косму тӧлысь 16 лунся 291 №-а шуӧмлӧн 5 пунктса «б» пунктув
	-


Медицинскӧя вӧдитчӧм могысь лекарство средствоясӧн 
вӧдитчӧмын фармацевтическӧй удж вӧчигӧн 
(медицинскӧя вӧдитчӧм могысь лекарство средствоясӧн 
чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн 
ведомствоувса аптекаа организацияяслӧн удж кындзи) 
лицензия контроль кузя канму удж збыльмӧдан административнӧй уджаланарт дорӧ 
2 СОДТӦД 

Коми Республикаса йӧзлысь дзоньвидзалун министерство йылысь 

ЮӦР
	Коми Республикаса йӧзлысь дзоньвидзалун министерстволӧн меститчанін  
	167981, Коми Республика, Сыктывкар,  Ленин ул., 73 к.


	Коми Республикаса йӧзлысь дзоньвидзалун министерстволӧн уджалан ног  
	выльлун – четверг: 08.45 – 18.15, 
кост: 13.00 – 14.00

пекнича: 08.45 – 16.45, 
кост: 13.00 – 14.00

шойччан лунъяс: субӧта, вежалун

	Коми Республикаса йӧзлысь дзоньвидзалун министерстволӧн справка сетан телефонъяс
	(8212) 24-67-72, 24-49-27, 44-59-01 (факс)

	Коми Республикаса йӧзлысь дзоньвидзалун министерстволӧн «Ӧтуввез» юӧртан-телекоммуникационнӧй везйын официальнӧй сайтлӧн инпас, кӧні эм видзӧдӧм нуӧдан ног йылысь юӧр
	www.minzdrav.rkomi.ru

	Коми Республикаса йӧзлысь дзоньвидзалун министерстволӧн электроннӧй пошта инпас 
	minzdrav@mz.rkomi.ru


Медицинскӧя вӧдитчӧм могысь лекарство средствоясӧн 
вӧдитчӧмын фармацевтическӧй удж вӧчигӧн 

(медицинскӧя вӧдитчӧм могысь лекарство средствоясӧн 

чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн 

ведомствоувса аптекаа организацияяслӧн удж кындзи) 
лицензия контроль кузя канму удж збыльмӧдан административнӧй уджаланарт дорӧ 
3 СОДТӦД 

КАНМУ УДЖ ЗБЫЛЬМӦДАН 

БЛОК-СХЕМА


























Медицинскӧя вӧдитчӧм могысь лекарство средствоясӧн 
вӧдитчӧмын фармацевтическӧй удж вӧчигӧн 
(медицинскӧя вӧдитчӧм могысь лекарство средствоясӧн 
чукӧрӧн вузасян организацияяслӧн да олӧмӧ пӧртысь власьт федеральнӧй органъяслӧн, канму наукаяс академияяслӧн 
ведомствоувса аптекаа организацияяслӧн удж кындзи) 
лицензия контроль кузя канму удж збыльмӧдан административнӧй уджаланарт дорӧ 
4 СОДТӦД 

                                                          Коми Республикаса йӧзлысь 

дзоньвидзалун видзан министерство 

                                          _________________________________________ 

_________________________________________
                                                   (гражданинлӧн ов, ним, вич;

 асшӧр уджалысьлӧн ов, ним, вич;

                                                       юридическӧй кывкутысьлӧн ним)

                                                    Инпас: __________________________________

                                                     (пошта индекс, пошта инпас)

________________________________________
                                         Йитчан тел.:__________________________

НОРАСЬӦМ      ______________________________________________________________

(обжалуйтан вӧчӧмторлӧн/вӧчтӧмторлӧн сюрӧс)

________________________________________________________________.

(подувъяс, мый серти шыӧдчысь лыддьӧ, мый торкӧмаӧсь сылысь инӧдъяс да вӧля)

       Норасьӧм видлалан примитӧм мераяс да бӧртасъяс йылысь кора юӧртны меным ______________________________________________.

                                                  (пасйӧны юӧртан ног)

    Содтӧд: документъяслӧн опись  __________ лист(ъяс) вылын.

   20___ вося  ___________ тӧлысь «__» лун
                                    _____________   ___________________________

                                   (кырымпас)                       (Н.В.О.)

                   Электроннӧя ыстӧм норасьӧм могысь 
	Реквизитъяс
	Гижанін

	Ов*                                             
	

	Ним*                                                 
	

	Вич
	

	Телефон
	

	Факс
	

	Электроннӧй инпас (E-mail)                              
	

	Дінму*                                              
	

	Пошта индекс                                         
	

	Пошта инпас*                                      
	

	Шыӧдчӧмлӧн текст*  

Шыӧдчӧмлӧн текстыс оз вермы лоны унджык   10 000 пасысь. Шыӧдчӧмын оз позь вӧдитчыны  HTML-тэпъясӧн. Шыӧдчӧм, кӧні найӧ эмӧсь, автоматическӧя бырӧдӧны.                                       
	


          Пасйӧд: * пасйӧм полеясӧ быть колӧ гижны.

Вудж. Коснырева Е.Г., пас 54406
Прӧверка нуӧдӧм планируйтӧм да дасьтӧм





Прӧверка нуӧдӧм





Прӧверка акт дасьтӧм





Эмӧсь торкалӧмъяс





Абу





Эм





Эрдӧдӧм торкалӧмъяс бырӧдӧм йылысь предписание да административнӧй инӧд торкалӧм йылысь сёрнигижӧд дасьтӧм





Лицензияа реестрӧ юӧръяс пыртӧм 





Эрдӧдӧм торкалӧмъяс бырӧдӧм йылысь предписание збыльмӧдӧм йылысь отчёт





Абу збыльмӧдӧма пасйӧм кадколастъясӧ эрдӧдӧм торкалӧмъяс бырӧдӧм йылысь предписание





Сувтӧдӧма лицензиялысь вынсӧ





Административнӧй инӧд торкалӧм йылысь сёрнигижӧд дасьтӧм





Лицензиялысь вын сувтӧдӧм йылысь лицензияяслӧн реестрӧ юӧръяс пыртӧм





Лицензияа контрольлӧн бӧртасъяс йылысь реестрӧ юӧръяс пыртӧм





Лицензияа корӧмъяс збыльмӧдӧм йылысь юӧртан да анализ материалъяс да лицензияа контроль збыльмӧдӧм йылысь тыръюӧрлы условиеяс дасьтӧм

